
Pilaglu lkaaglu agiunagnigsuk qaninani kuugum. Sikuanikhuni sila
itripugtuami. Maugagnaigsuami aputmi gikiggaaqtaghutik pisruktuk.

Pilak suli lkaaq tautuktuk natignamun. Takugaak nuviya. Qaninniq-
sug nunamifi. Nuviya aglilaangitchuq. Miktilaangitmiuq. Atliyatlait-
chuq.



“Taiflupagunuk tautugiaglakpuk,” nipligsug Pilak.

““Uvluvak tuuliigarug,” nipligsuq lkaaq. “Qaumanikiktiruq. Uvlaa-
kun pigisuuguk.”

“Aullagnagiagumuuguk ami. Uvani nalautkisiikpifi. Tarani illisu-
lisuq nuviya.”



Uvlutgikman qanigruagniqsuq. Uvlutqilgitman anugqtilgififiqsugq.
Aasrii suli tallimat uvlut aglagviksrat. Akunnigsaaq naaruq tautugia-
galuagtitnagu nuviya.




Nuviya tarani inniqsuq suli. Aglilaangitmiuqg, mikfilaangitmiug. Tu-
naanun nukatpialugruak aullagtuk.

“Annaa, Pilaak taatavich igligautaa pifiayagnigikpuk.”

“Taataa atugaa uvluvak. Anuniaghuni.”

“Nalunigiga nuviya unasriksuaq. IAiqtugiliutigiga pisrutfiga.”




Nukatpialugruak gaunagigaak nuviya niapiqtusrupatnagu nuna.
Taimmaifiaq, lkaaq qayuutchikakhuni nallagsraaqtuq. Iglaguigalua-
gani Pilak nallagsraagmiuq. Mumikhutik tautukkaak apun atmikni. Si-
kuuniqsuq, gaigsaaq qaummatuktun.

Pilaglu lkaaglu gichagniagaluaqtuk. Qichatlaitchuk. ltuagniagaqsi-
ruk arganmiknif suli sitqupmiknifi. Nuviya gallillaktuq. Paamguqhutik
utlaagsiyaak.




Taimmaifiaq Pilak nipligsug, “Aa! lkaaq, sisuaqgsirupa!”
“Uvanaptuuq.”

““Nutqgatlaigsuna!”

“ltuamik, lkaaq, takanna killaq. Killagagniqsuq sikumi!”
“Pilak, nutgatlaigsuna! Sisuagsiruna killagmun!”
“Ariil”




Tasrammatai. Taktugaamun. Sumik qifitlaitchuk. Katauraaqtuk
sukailighutik. Kiisammatai, ittutillakhutik tutpuk tasramma natqanun.




“Napmukpifiuk uvva? Katakkaluagtuguk atnifigitchuguk.”
“li, kataktuguk uvva. Qanuq uvva anigisivifiuk? Mayutlaigmiuguk.
Nani itpiAuktai?’




Pilaglu lkaaglu takuruk takiruamik gaumanigmik. Qaumaniq iraq-
tusritmukhuni. Kiisaimmatai taluguqpuq. Tutipgich suli tamarra at-

mun.
Nukatpialugruak talumukhutik itchauqtuk. “Suniaqpifiuk uvva?”

nipligsuq Pilak.

“Tara, utigumifaitchuguk kifiumun. Taatna isigluk.”

“li, tara takku, aglaan uvva ituiligsuna. Igsiliguknaqgtuna.”
““Uvanaptuuq. Uvvami sugisivifiuk?”
’Qichaagsifiangitchuguk taimuna.”




Pilaglu lkaaglu pisruktuk talukun. Kifiuaknifi talu taluruq. Tutipgich
gaanatnifi alatkaqtuk atmun. Suitchuq atlamik, aglaan tara isigiaq.
Nanigagmiuq, aglaan sumik imaitchug.

“Qaggaif, lkaaq. Tamarra atausriq igligviksrag.”

“ligaluaq, aglaan uvvatuq anilaagsimalana. Niksiksugiagayagniq-
suguk. Uvakna asru uvva unasrikkayaqtuguk.”

“lsrumarum unnii atirug. Aullagluk.”




Nukatpialugruak pisruaqgsiruk tamatumuuna isigiakun. IAuksruifal-
laktug. Imiglularuamik tusraatlaitchuk. Kaminik ifiuksruitchuk na-
tigmi.




Tamanna isigiaq saquruq. Atausrisuanurugq igligviksragq. Taatna tara
igligtuk. Naniq gaummagiksitmukhuni. Kiisaimmatai nimmaalaruaq
tusraagaqsilgitchaak. lgutchaq nimmaalapmatun avaknpasraagruk.
Nukatpialugruak pisruktitlugik, nimmaalaruaq nipitusritmuktuq.




Tamanna isigiaq saqulgitchuqg. Kiisaimmatai nunnitpug. Inimik ta-
kuruk. Atausriq aquppiutaq innigsuq inimi. Aquppiutagpaupluni tu-
nuthifiana tautuaqgsiyaak.




Inimun isigtuk. Aquppiutaq mumiguraagaqsirug saanpuraaqtugik
nukatpialugruak.

sitAun. Misitikkauplupna suli aullagumifaitchuna.”

“Naami tipmisuutin?’’ apigsrugaa lkaam.

“Tigmisuutaitchupa. Aggigsupa umiatun ittuamik igligautikun. Uvva
iluani ittutik.”

“Upasriksuamifi aggigpich?”

“li, nunamifi, uvlugiaq kaivraaqtfugu, uvakna unasriksuamif.”

“Akuni uvuna tikiffiiagpich?”

““Iglitiga aullagniiruq ingilgaan anigaluagtitnatik unniifi.”



“Kisivich pivich?”

“li. Uumani igligutigpanmi kisima ittupa. Uvani tara tuqugisuuna
takku anilaatlaitchuna.”

““Supman anilaatlaitpich? Igligautin sikumif piitlaighuni?”’

“’Qanaa, uvuna irikkaga sikum ataanun. Ugsrigsuksraupluni. llugani
ugsrua nunuruq suli napmuktilaaksraga nalugiga uvva.”

“Uvaptikkun nunaaqqiptitnugii. Taataa ikayugisiyaatin. Aulailamik
gaugrulipmik ugsrugaqtuq. Igligautaan ugsrua. Suli atlakaagiifik uqg-
sruutiqaqtuqtuuq.”

“Taamunaqa aullaglana nunaaqqipsitiiun iliptikkun? Ifuich igsigi-
gisivatpa?”’

“’Qanaa, uvaptikkuaguvich igsiginiangitchaatin. Uvaguk uqautigi-
gisigiptigifi. Attia, kifia atqifi?”




“Atqukkaqgtuna. llangat atigma Niuqtuun. Niuqtuutmik taiyugisiip-
titna.”’

“Niuqtuun, uvaknpa aniyumifaitpifiuk?”

“Aa, ii,”" iglaagsirug Niuqtuun."Sapigfaitchuqg. Maliktitpa.”

“Niuqtuun, atigiqaqtuksraurutin. Qakma niglifiagtuq, taaqgsiaqgsip-
mipluni, itnailipman.”

“Atigitugniangitchuna. Atlakun samma niglififiaq piisitlagiga. Qi-
ginniangitchaana.”

Nukatpialugruak malikkaaq Niugtuun aggitigmiktitun. Niugtuun
sagviuruq suluugauramik aifigmifiii. Naqillakmagu naqillaanag, talu
anpmagqtuq. Anirut. Atla naqillaanaq nagqilgitlugu nipligsuq, “Tigummi-
sitik argamnun.”

Niugtuunlu, Pilaglu suli lkaaq aullagtut qunmun. Sukasritmuagsi-
rut. Qaananun qalli'amin, sukailiuraagaqsirut. Niugtuun nuiruq sila-
mun. Tutluni aasrii sikumun.

“Maatnugu, Niugtuun,” nipligsuqg Pilak.”” Qitchagnak sikumun. Ka-
takkithitchugut uvva kifiumun killakun.”

Niugtuun iglaqtuq. “lgsifiatik,” nipligsug. “Tiggumithifiaguptik ar-
gamnun, piyagqugniangitchutik.”




Niuqtuun suli nukatpialugruak atitmun nunaaqqgiuramun pisruaq-
sirut. Pisrullagmin, Nukatpialugruak apigsrugaak ganusriupmanaan

nunana.
“Qanusriuva aggigviii, Niugtuun?”’
“Amiuvva, atlakauruq gififiana. Aputvut sunpaaqtugq suli ivgich qatiqg-
tut, aasrii silavut ittukpalak.”
“Qififagiitpaluktuq,” nipligsuq lkaaq.
“li, ilipsitfiun giffagiififayaqtuq. Aglaan uvamnun, kifiunguruq.”

“Aa, ifiqtuutitlaitpiun manna apun, suli niglififiaq, suli takiruat
ukiut taagmata?”’

“Qanaa,” iglaqtuqg Pilak. “Uvamnun, kifiunguruq.”

Niugtuunlu suli nuktpialugruak tikitchut nunaaqgqiuramun. Qau-
mauraagnigsut igalgich tupignifi. Qipmich giluagsirut. Kayunniagsirut
pitupmiknifi. Qipmich tatamnaqgsiyaluaqtut aglaan ilugatin pamiurut.




“Uvva tupiga, Niugtuun,” nipligsuq Pilak. “Qaggaif, isigutin ugqaa-
gigiagii taatamnun.”

“Nakuugaluapiagpa uvva? Isiqgaagifi, aasrii uqautilugich uvani in-
nilupa.”

“li, Niuqtuun, uvani ittuallagii lkaami. Qilamik uvva pigisuuna.
Uunagaluagpich uvva?”’

“li, nakuuruna. Isrumaaluknak. Niglinfiam ilaksiangitchaana.”

“Aanaarn. Naami Taataga?”

“’Nalauraaqtug. Naalagniruq tusraayugaanik. Supman pisukpiun?”
““Tusraaraksrananik ugautisrukkiga.”
“Isigifn ami.”

“Taataan, anun gakma tautuaksran. Paaknaqgtaq. Ugsruigfigsuq.
Quvigusrugniagnak tautukkupku. Uvaptitun ingitchuq, aglaan ifiul-
luatauruq. Atigagtug Niugtuutmik.”




Pilaum aanana suligingitchuq. Nipligsuq, “‘Pilaak, aiyugaagun nig-
gityaqulugu. lkaaglu isiqtillugu. llipkuaqtuaq ilisimagiga.”

“Taikuu, aanaan. Puuyugniagnak ifiulluatauruqg. Atlakaurum unnii,
ifulluatauruq.”

Pilaum gilamigsrughuni aigik Niugtuullu suli lkaaqg. “‘Qaggaisitik,
nakuurug. Aanaa nigiqatautqugaatik lkaaglu uvaptitni.”

Niugtuun isigtug tupigmun. Pilaum anayuqaak quvigutchaktuk. Pi-
saqfugu Pilak pifiiyaak. Tautukamitchu Niugtuun, ilitchugiruk Pilak

“Aquvittin,” nipligsuq naaggatai Pilaum taatana. “Suumik uvva
nigifiaqtugut. Nigiksraurugut. Quviasruktugut nigiqatiginiaqaptigifi.”

“Taikuu,” nipligsuq Niugtuun. “Ipilgaan nigiqataungitchuna ilan-
napkun.”

“Qanuq aglaa uvani nunami itpich, Niugtuun?”

“Tatgigsaaguknagaana. Nalautlunpa miffiqsuna. Ugsruighuni ig-
ligutiga, tammagqtuna.”

“Ugsrugaqtugut samma. Nigianikkupta, tautukkisiikput ganusrimik
ugsruqtuguupmanaan.”’

“Qanusrimik uvva agnutmik nigivisa?’’ apigsruqgtug Niugtuun.

“Ukalligsuqtugut,” kiugaa Aananata.

“llisimagiga ukalliq, aglaan tautuksimaitchiga. Nigilugu isruman-
gifinigsuna. Niqgilluatauniqsuq.”

“Aanaga nigniayuruq. Una suuq atlanik avugaqtuq avataagun ukal-
lim. Tamatkua kaviaqtaat nautchiangurut. Kavigsaat suli nautchianup-
miut, suli tamatkua qatiqtaat uraanurut. llugaan utkusrium imana
nigigisuknagiga!’’ itnagaa Pilaum.

Taatapalu Niuqtuullu nigisuigsuk. “Savviagluk,” nipligsuq taatana.
““Naami igligautin?”

“Qakma umiatun ittuami. Uvapkuagutin qifiigiagukpiun?”

“li, nakuugiyupku ami, tautugukkaluagiga igligautin.”

Taatana Pilaum kamiktuqtuq, atigiplunilu. Itchauqtuq igalikun.
“Taagniqsuq, niglifagmiuq, aglaan anugaitluni. Qanuq unasriksilaa-
gaqgpa igligutipnun, Niuqtuun?”

“Isrumarupa uvva, malguktun tirragnaaktun itchuknaqtuq.”

“Igligautimnik pigisifiqgsuguk.”

“Taataan, uvaguk malingniangitpifiuk?”’

“Apigsruglugu Niugtuun, ilaan igligutigigaa.”

“Niugtuun, malikkumifaitpifiuk ilipkullu, taatapkullu?”’

“Nakuugigiga. Akuni kisima itmiupga. Uvana ilannaqaguktuna.”

“Pilaak, maligukkuvich, ugautityakkik lkaam apayuqaak naniitilaa-
nanik. Piisillutin, qilgich iligisigitka igligutmun. Qilamik utigna!”

Taatanpan qilgich nugitlugichiiliyai igligutmun. Aullagtitlugu nannich
ikitkai. Niugtuun ikirug gilgifiun Ikaakun. Pilak usriagsigsuq ilisauti-
srukfugu taatani. Iglithat sivikitluktigtuq pisrufigmin.

Nutqgaqtut tikitiamin gaigsaamun sikumun.

Niugtuun nipligsuq, “Taatnaqtiqtuaq tara mitfdiama. Igligutiga uu-
naghuni aukkaa apun. Nakuuruq igliqtuni taatna. Niuniagnak aglaan
igligutmif tikitchupta killagmun. Niulgaagumuuna.”

Pilaum taatapan aqunnuraagaa igligun sukailighuni ikaatmun si-
kumi. Nutgaqtuq sifiaanun killaum. Taqgiagsipluni aasrii Niugtuutim
ganutiksrananik.

Niugtuun sagviurug suluugauramik aifigmififi, aasrii naqitlugu
nagillaanaq. Niplighuni aasrii, “Tigukkich argatka katapniangitchu-
muutin. Atgagifi killakun, talumugunuk aasriifi.

Tikitchaak killaum natga. Niuqtuutim naqilgitchaa nagqillaanaq,
aasrii talu agmaghuni. Isighutik iluanun, isigiakun aasrii analarrutit
tikitlugich.

“Uvva una analarrun,” nipligsug Niuqtuun. Uvuuna uvva uqgsruq
nununigsug allaurakun.”

Pilaum taatanan tautukkaa analarrun. Nipligsug, ““Ugsrigisiiiqsuq,
nalaunnaruaqg uqsruksrana pagitpan.”




“Niugtuun, apalarrutin tupigmuutilugu. Tautuglugu ugsrua ituaq-
sagisiikpuk.”

“Ki, pigisifiigikpuk. Aglaan tigummigisiiga. Niglagtaksragingitchaa.”

Utilgitchut kifiumun aggigvingmiktigun. Isigamin tupigmun, iliyaat
analarrun nigifiiagviich gitqatnun. Taatanan sagvigai ganusripayaat
ugsrut pigikkani.

Niugtuutim tautukkai ganusripayaat ugsrut. Mikiyuuraq kuvillaap-
lugu naillaagagsiyaa. Naillaa’amiun niaqulallaaruq ituilighuni.Ugsrut

Pilaum aanana isigtuq. Nipligsug, ““Niggisitchi tarani innapsi. Isrum-
migisivaluktusri atlamik uuktuagaksramik.” Maniyai panigtitat tuttut
suli ugsrumik pipaluurami.

Pilaum taatanan tautukkaa ugsrupiaq. “Niuqtuun,” itnaghuni,
“Tautugun una ugsruq! Tarasruknaq pakiagput!”

Niugtuutim tautukkaa ugsrupiaq. Arganni misrullaktugich savitkaa.
Naiplugu aasriifi. “Tara nakuunigsuq,” nipligsug. “Analarrutimnuk-
kumifiagupsiun, anilaatlasrigisifiigsuna uvva.




Pilaum taatanan pagitkaa ugsrigviksrana. Mitqugauraq puptallak-
tug qitqani. Taatanan simikkaa allauraq ugsruq maqgiyumifaiqgiugu.
Aasrii aatchuqtugu nakasrupguamun ugsrupiamik. “Ugsruilgitchu-
vich, immiutigiyumagifi,” itnaqtugu.

“Taikuu,” nipligsug Niugtuun. “Anilaaqtitlasrigipsitia! Nakuugiga-

Niugtuun nipligsuq, “‘Aatchugukkipsi aullagaluagnana.”

Sagviurug sisamanik aqgsraanuranik maapuluuratun aktilaalinnik
aifigmifif. Aatchugik Pilaum apayugaak atausrimik, suli Pilaglu
Ikaaglu. Itnaghuni aasrii, “Aifiigmiutagumiiksi uunaqtitkisiyaasri.
Mattaagusri aniithifiaurusri itrimi, suli kamillaagusri aputmi. Agsraa-
guram savautigisiyaasri ifiuutfapsitfii, aglaan ilipsithifiaq. Atlat atu-
gumifaitchaat.”




Pilaum taatananlu, Pilaumlu, suli Ikaam utqutigaat igligutaanun.
Niugtuuntai tammallaktuq killagmun.
Taapkuali apilaaqtut. Tautungitchaat Niugtuun napmuktilaana. Ag-

St

nigsuagq.
llaliyaat Niuqtuun uvlugianun aullagman. “Itqagigisiiptigii tai-
muna.”’

